
Иса Масигь ахьийо водо

1 Гьогло водлаъ Август къайсарила амролакьа дуниялликьа

гаьгьийа къацIцIа аьдамла чахал нуцIос зукъона гей. 2 Вагьли

аьдамла чахийолъи зукъона гей аьнйддаш, Квиринийли Шамлиъ

наиблъи йогьцала замаллаъ. 3 МекьейолIо къацIцIа гьй-гьидела

шагьарбаъ жувол чахиллал. 4 Галилеялис Назарет шагьарбаъаш

аьгьиъна Усупна Ягьудиялиъ БетлегъемлIо нисойо Давудила

шагьарбаъ кьодо энкьейо жу чахиллал, судлIо нисода гьули

Давудила насло-зуриятлисна билIосна сукIо зукъойо. 5 Гьолцогъой

къацIо зукъойо гьолцол магьар гулло онх гаьгьийо ахъо Мариянна.

6 Гьулиъ гьоддол мокъолъ, гьоглIол къова ахъал мех мокъойо. 7

Марияни ойо аьнйддаш къова, оьжо. Бета къйлаъна оьлIна голло

гьолълъо гьули синакIбаъ, жувол бецал билIоъ маьче михъаъалъ. 8

ГьоглIо мицаъ зувакъона гей авлахълиъ нише гьидеш боцIи

богъоцас века. 9 Гьоглодой Бичаслис малаик онкъойо,

БетIергьаллила Нурли гангъизи бойо гьоллол, гьолълъохъа векана

йилIа гъийабачIейо. 10 Малаикли нисос векахъа: «ГьийабацIакъа, до

мизол бакъойо къацIцIола аьламлаьл бахъцас букъо рохел. 11 Жейса

Давудила шагьарбаъ ахъна гей Аллагьли аьдамла тиса багъал энйо

Кьоддас Масигь. 12 Гьуна, миже вагьалълъокьа боьважаллъийо

аьламат: мизол инхъос синакIбаъ оьлIна голло къова». 13 Гелокьасзу

малаиклигъой къацIо йонкъос гьансаъла агьлолас йукъо гьаз.

Аллагьлил тасбигьна йогьна гьолло нисос: 14 «Гьансаъла Аллагьлил

рецна, лIийо дуниялликьа Аллагьли цIоб гуллал — рекъелна!» 15

Малаикла гьансаъ мекьена муьгъатта, века сидхъа гьонсо нисос:

«БетIергьалли илол тухъал битIилло вагъдо хабарна, гьулиъ

йахъийо жона йикъелал Бетлегьемлиъ иле мекьал». 16

Вагьаллиъисзу кьапIун мекьейа гьоллол, мийахъос Мариянна,

Усупна, синакIбаъ укилло къована. 17 Къова эгайоназу века нисос,

къова ахъийас хабар гьидел малаикли илгьам бойолIо. 18 Гьодлохъа

энекзи бахъийа къацIцIа аьдамла аьжаиб бахъна гьихбалъос века

нисойо жойлакьа. 19 Нисова жойлаш маънана богьна, Марияни



шоваълечIе йакIкьа йовахийо гьолло шибаблис йаьжбо. 20

Малаикли нисогъа гьидел тухъанна беганна битIилло хабар битIун

михъолъ, Аллагьлил рецна тасбигьна богьна века кьаь боьвачош.


